
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	10.08.2023թ.

	
	N 01/9-1/15695-2023 

	Նախագծով առաջարկվում է ՀՀ 2023թ-ի պետական բյուջեի «1004. Ոռոգման համակարգի առողջացում» ծրագրի «31009. Օրվա կարգավորման ջրավազանների կառուցում և վերակառուցում» միջոցառման (այսուհետ՝ Միջոցառում) ՀՀ կառավարության ներքո առկա 1,353,027.0 հազ. դրամ չբաշխված միջոցներից 150,570.0 հազ. դրամը և «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման գնումների ընթացակարգերի արդյունքում (նախագծանախահաշվային փաստաթղթերի ձեռքբերման) տնտեսված 900.0 հազ. դրամը (միջհոդվածային), ընդամենը 151,470.0 հազ. դրամ, վերաբաշխել նույն՝ «31012» միջոցառմանը՝ ՀՀ Արարատի մարզի Արաքսավան և Բուրաստան համայնքների Արաքս գետի N 16-ից մինչև N 14 սահմանների (Հայաստանի Հանրապետության և Թուրքիայի միջև պետական սահմանային հատված) միջակայքում Արաքս գետի նախկին հունի ողողված պատնեշի վերականգնման աշխատանքների մի մասի (50%) իրականացման համար։
Այդ կապակցությամբ հայտնում ենք, որ
1.  ՀՀ կառավարության 29.12.2022թ. N 2111-Ն որոշմամբ սահմանվել է, որ գլխավոր կարգադրիչները պետական բյուջեի կատարման ընթացքում կարող են 2023թ-ի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.5 տոկոսը (7,431.2 մլն դրամ): Մինչդեռ ՀՀ տարածքային կառավարման և ենթակառուցվածքների նախարարության կողմից արդեն իսկ իրականացվել է 6.9 տոկոսի (20,633.6 մլն դրամ) վերաբաշխումներ: Հետևաբար Նախագծով առաջարկվող վերաբաշխումը հնարավոր չէ կատարել։
	

















Ընդունվել է ի գիտություն։
Որոշման ընդունման անհրաժեշտությունը պայմանավորված է ՀՀ Արարատի մարզի Արաքսավան և Բուրաստան համայնքների Արաքս գետի N16-ից մինչև N14 սահմանների միջակայքում Արաքս գետի նախկին հունի և N16 սահմանանշանի մոտակայքում Արաքս գետի հայկական կողմի մոտ 130մ երկարությամբ և 8մ խորությամբ ողողված պատնեշի վերականգնման աշխատանքների իրականացման կարևորությամբ։
Միաժամանակ, առկա են ՀՀ վարչապետի № 02/12.4/11676-2023 հանձնարարականը՝ մրցութային գործընթացի մեկնարկման համար քայլեր ձեռնարկելու,  № 02/12.4/13303-2023 հանձնարարականը՝ աշխատանքների ֆինանսավորման հարցը ՀՀ ֆինանսների նախարարության հետ քննարկելու վերաբերյալ, ինչպես նաև բազմաթիվ հանձնարարականներ՝ վերը նշված հանձնարարականների կատարման ընթացքի մասին պարբերաբար տեղեկատվություն տրամադրելու վերաբերյալ։

	2. Նախագծի տեղեկանք հիմնավորման մեջ նշվում է, որ Միջոցառման գծով 2023թ-ի ընթացքում վերաբաշխվող գումարի վերականգնման անհրաժեշտություն չի առաջանա: 
Նշվածով պայմանավորված անհրաժեշտ ենք համարում նշել, որ որ ՀՀ 2023թ-ի պետական բյուջեով Միջոցառման գծով նախատեսված 1,500.0 մլն դրամից 09.08.2023թ-ի դրությամբ փաստացի ֆինանսավորումը կազմում է ընդամենը 5.3 % կամ 79.4 մլն դրամ: ՀՀ 2023թ-ի պետական բյուջեի առաջին կիսամյակի կատարողականի վերաբերյալ տեղեկատվության համաձայն՝ նախագծանախահաշվային փաստաթղթերը գտնվում են ուսումնասիրման փուլում և դեռևս անհրաժեշտ է ձեռք բերել դրանց փորձագիտական դրական եզրակացությունները: 
Վերոշարադրյալը թույլ է տալիս ենթադրել, որ Միջոցառման գծով չեն ապահովվելու ՀՀ 2023թ. պետական բյուջեով հաստատված արդյունքային (կատարողական) ցուցանիշները և սահմանված նպատակները:
Հարկ է նաև նշել, որ ՀՀ վարչապետի 29.06.2023թ-ի N 02/16.4/22372-2023 հանձնարարականով առաջարկվել է հանրային իշխանության մարմինների ղեկավարներին՝ «…հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, …, ծախսային ծրագրերում վերաբաշխումներն իրականացնել միայն խիստ անհրաժեշտության դեպքում և առկա տնտեսված ֆինանսական միջոցների պարագայում վերջիներս ուղղել ՀՀ կառավարության պահուստային ֆոնդ:»: 
Ուստի, հաշվի առնելով նշված հանձնարարականը և նկատի ունենալով, որ ՀՀ 2024թ-ի պետական բյուջեի նախագծով «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման գծով նախատեսվել է 500.0 մլն դրամ, առաջարկում ենք Միջոցառման մասով առաջացած/կանխատեսելի ազատ միջոցները և «31012» միջոցառման տնտեսված միջոցները վերաբաշխել ՀՀ կառավարության պահուստային ֆոնդ, և քննարկել Արաքս գետի նախկին հունի ողողված պատնեշի վերականգնման աշխատանքները 2024թ-ին «31012» միջոցառման շրջանակներում իրականացնելու հնարավորության հարցը՝ հաշվի առնելով ՀՀ կառավարության առաջնահերթությունները:
	Ընդունվել է ի գիտություն։
Շրջանառվում է ՀՀ կառավարության որոշման նախագիծ, որով մինչև տարեվերջ հնարավոր տնտեսումներով և թերակատարումներով պայմանավորված ֆինանսական միջոցները վերաբաշխվել են։

	3. Ինչ վերաբերում է Նախագծի խմբագրական բնույթի վրիպակներին, ապա հայտնում ենք, որ անհրաժեշտ է Նախագծի N 2 հավելվածում ճշգրտել «Ընդամենը» և «ՀՀ տարածքային կառավարման և ենթակառուցվածքների նախարարություն» տողերի ֆինանսական ցուցանիշները:
	Ընդունվել է։

